MINUTI


KAMRA TAD‑DEPUTATI


IT‑TNAX‑IL PARLAMENT


KUMITAT PERMANENTI DWAR IL‑KONTIJIET PUBBLIĊI


LAQGĦA NRU. 59


It-Tnejn, 9 ta’ Frar, 2015

Il‑Kumitat Permanenti dwar il‑Kontijiet Pubbliċi ltaqa' fil‑Palazz, il‑Belt Valletta, f’12.02p.m.

L‑Onor. Jason Azzopardi ippresjeda.


PREŻENTI

L‑Onor. Owen Bonnici (Ministru għall-Ġustizzja, Kultura u Gvern Lokali), l-Onor. Edward Zammit Lewis (Ministru għat-Turiżmu); l-Onor. Chris Agius (Segretarju Parlamentari għar-Riċerka, Innovazzjoni, Żgħażagħ u Sport); l-Onor. Justyne Caruana (Segretarju Parlamentari għad-Drittijiet tal-Persuni b’Diżabilità u Anzjanità Attiva); l-Onor. Kristy Debono; u l-Onor. Beppe Fenech Adami kienu preżenti.

Preżenti wkoll kien hemm is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali u xi uffiċjali oħra mill-NAO.

TALBA

L-Iskrivana tal-Kumitat qalet it-talba.

MINUTI 

Il-Minuti tal-Laqgħa Nru. 57 li saret fit-23 ta’ Jannar, 2015 ġew konfermati.


KORRISPONDENZA

Iċ-Chairman informa lill-Kumitat li kien irċeva t-terms of reference mill-Uffiċċju tal-Awditur Ġenerali dwar it-talba għal investigazzjoni li kienet saret mill-Onor. Beppe Fenech Adami f’Laqgħa Nru. 57.  

Fuq suġġeriment tal-Onor. Edward Zammit Lewis, il-Kumitat qabel li fit-terms of reference jidħol it-timeframe li kien semma l-Onor. Fenech Adami fit-talba oriġinali tiegħu, u ċjoè li l-investigazzjoni kellha tħares lejn il-hedging agreements kollha li kienu in vigore fl-2014 u tkun tinkludi anke dawk l-agreements li saru qabel imma li kienu in vigore fl-2014.

PERMESS LILL‑MEDIA

Il‑membri tal-media li kienu preżenti ngħataw permess sabiex jieħdu filmati u ritratti tal-ewwel ftit minuti tal-laqgħa.  

RAPPORT TAL‑AWDITUR ĠENERALI – AN ANALYSIS OF THE EFFECTIVENESS OF THE ENEMALTA CORPORATION’S FUEL PROCUREMENT (Kont.)

L-Avukat Lawrence Gonzi ġie msejjaħ fil-Kamra tal-Kumitat sabiex ikompli jagħti t-testimonjanza tiegħu u kien imfakkar li għadu taħt ġurament. 

Fis-2:05p.m. l-Avukat Gonzi temm jagħti t-testimonjanza tiegħu.

Fis-2:07p.m. iċ-Chairman aġġorna l-Kumitat għal nhar l-Erbgħa, 11 ta’ Marzu 2015 fis-6:30p.m. meta kienu mistennija jagħtu t-testimonjanza tagħhom l-Avukat Peter Grech, Avukat Ġenerali, u s-Sinj. Cathy Farrugia.




							ANNA BRINCAT
							SKRIVANA	TAL‑KUMITAT


KONFERMATI





							ONOR. JASON AZZOPARDI, M.P.
							PRESIDENT TAL‑KUMITAT

